
S.T.0. PRIM IMHALLEF
SILVIO CAMILLERI

ONOR. IMHALLEF
GIANNINO CARUANA DEMAJO

ONOR. IMHALLEF
NOEL CUSCHIERI

Seduta tal-25 ta' Ottubru, 2013

Appell Civili Numru. 225/1997/1

Angelo Calleja u Georgia mart Joseph Vella
V.
Eugene Bajada

1. Dan huwa appell ad istanza tal-atturi mis-sentenza
moghtija mill-Qorti tal-Magistrati (Ghawdex) Superijuri,
Guridizzjoni Generali, fl-24 ta’ Frar 2010, li permezz
tieghu qged jitolbu lil din il-Qorti tirrevoka s-sentenza
appellata billi tilga’ t-talbiet taghhom, bl-ispejjez taz-zewg
istanzi kontra I-konvenut appellat.

2. Ghal intendiment ahjar ta’ dan Il-appell is-sentenza
moghtija mill-ewwel Qorti, li fiha hemm riprodotti ¢-
Citazzjoni tal-atturi u I-ec¢ezzjonijiet tal-konvenuti kif ukoll
riassunt tal-fatti tal-kawza fil-qosor, qeghdha tigi
hawnhekk riprodotta fl-intier taghha:

“lI-Qorti,

‘Rat i¢-Citazzjoni |i permezz taghha l-atturi, wara i
ppremettew:

“llli I-atturi huma proprjetarji u fil-pussess ta’ raba agrikolu
fl-inhawi maghrufa “Ta’ Zaghwi” limiti Munxar, Ghawdex,
liema raba ma jikkonfinax ma’ triq pubblika izda huwa
accessibbli minn moghdija ezercitata minn §o proprjeta’
tal-konvenut;

“Illi dan ir-raba huwa kultivat u jinhadem regolarment mill-
atturi u partikolarment |-attur Angelo Calleja li I-mestier
tieghu huwa ta’ rahhal, juza dan ir-raba sabiex fih ikabbar
kwantita’ kbira ta’ maghlef ghall-bhejjem tieghu;

“Ili kemm biex tinhadem u tinharat l-art kif ukoll biex
jinqala’, jinhasad, jingabar, u jingarr il-prodott agrikolu I-
atturi jaghmlu dan bl-ingenji u makkinarju iehor;

“Illi kemm [-atturi kifr ukoll sidien ohra li ghandhom ir-raba
taghhom fl-inhawi u li jidhlu ghalih mill-moghdija li hemm
fil-proprjeta’ tal-konvenut, ilhom jghaddu minn din il-
moghdija bil-vetturi tar-raba u bl-ingenji agrikoli taghhom
ghal snin twal u jiftakru wkoll lill-antenati taghhom jghaddu
wkoll bil-karettun u b’'mezzi ohra tar-raba ‘1 fun minn
sebghin sena;

“Ili ricentement u cioe’ fdawn l-ahhar xhur wara li I-
konvenut xtara w akkwista I-ghalga tieghu mill-poter ta’
Annunziata Debrincat, il-konvenut beda jivvanta
pretensjonijiet li jzomm lill-atturi mill-uzu ta’ dan il-passagg
bl-ingenji u mezzi ohra u gabad u dejjaq l-entrata u I-
passagg billi pogga gebel u fforma speci ta’ hajt baxx tul
il-passag@g kollu b’mod |i dejjaq sostanzjalment il-wisgha
tieghu u l-atturi u sidien ohra tar-raba ‘| gewwa mill-ghalqa

tal-konvenut illum spi¢c¢aw ma jistghux jac¢edu fir-raba
taghhom bl-ingenji u b’'mezzi ohra kif kienu jaghmlu qgabel;

“llli dan l-agir huwa ta’ pregudizzju ghall-jeddijiet tal-atturi;

“Illi huwa mentieg aktar u aktar fiz-zminijiet u ¢-Cirkostanzi
tal-lum, li l-atturi jibqghalhom moghdija biex jac¢edu ghal
gor-raba taghhom bl-ingenji u makkinarju iehor agrikolu u
dan minhabba li la huwa prattikabbli |i raba ta’ ¢ertu daqgs
u kobor jinhadem bl-ghodod manwali u lanqas huwa
prattikabbli li I-prodott agrikolu li jkun fi kwantita’ kbira
jingalgha u jingabar bl-idejn u jingarr fuq id-dirghajn, li mit-
triq pubblika ghar-raba taghhom hemm distanza
konsiderevoli ta’ bejn mitejn u hamsin u tliet mitt (250 —
300) pied;

“Illi I-konvenut minkejja li gie interpellat diversi drabi mill-
atturi sabiex inehhi I-hajt tal-gebel li ghamel matul il-
passagg kollu minn fejn l-atturi soltu kienu jghaddu bl-
ingenji taghhom u i dejjaq Il-istess passagg ghal wiehed
bir-rigel, huwa baga’ inadempjenti.

“Talbu lill-konvenut jghid ghaliex m’ghandiex din il-Qorti:

“1.  Tiddikjara illi I-atturi ghandhom il-jedd jaghmlu uzu
mill-moghdija fil-proprjeta’ tal-konvenut maghrufa “Taz-
Zaghwi” limiti Munxar, Ghawdex, mhux biss bir-rigel izda
b’kull mezz inkluzi vetturi w ingenji agrikoli;

“2.  Bla pregudizzju ghallewwel talba f'kaz li tali jedd ma
jirrizultax li huwa illimitat, taghti I-moghdija mehtiega lill-
atturi biex jidhlu bil-vetturi u bl-ingenji agrikoli fir-raba
taghhom ghall-skopijiet fuq imsemmija u dan b’dawk il-
kundizzjonijiet u taht dawk il-modalitajiet li fi¢-Cirkostanzi
din il-Qorti jghgobha tiffissa;

“3. Konsegwentement tinibixxi lill-konvenut milli jzomm,
jilga’ jew bi kwalunkwe’ mod ifixkel lill-atturi fl-uzu ta’ dan I-
access li jigi hekk stabbilit u definit minn din il-Qorti;

‘4. Tordna u tikkundanna lill-konvenut inehhi |-hajt jew
filliera tal-gebel li ghamel fil-passagg u tipprefigdilu
terminu ghal dan il-fini;

“5.  Fin-nuggas li I-konvenut inehhi dan il-gebel,
tawtorizza lill-atturi inehhu dan il-gebel a spejjez tal-
konvenut.

“Bl-ispejjez inkluzi tal-ittra uffic¢jali tas-7 ta’ Mejju 1997 u
bl-indunzjoni tal-konvenut ghas-subizzjoni li ghaliha minn
issa jinsab imharrek.

‘Rat id-dikjarazzjoni tal-fatti ta’ I-atturi, konfermata bil-
gurament ta' Angelo Calleja.

“‘Rat in-nota ta' I|-eccezzjonijiet tal-konvenut li permezz
taghha eccepixxailli:

". lli ¢-¢itazzjoni odjerna kif intavolata u kif
formulate ma tista’ qatt tirnexxi in kwantu I-atturi geghdin
jippretendu illi ghandhom jew igawdu xi servitu’ fuq il-
proprjeta’ tal-esponenti minghajr ma indikaw jew iddiskrew
la I-fond serventi u lanqgas il-fond dominanti b’tali mod u
manijiera illi jongsu fil-premessi u fil-kawzali attrici zewg
elementi essenzjali sine qua non; u ghaldagstant I-
esponenti ghandu jigi liberat mill-osservanza tal-gudizzju;

“2. llli minghajr pregudizzju ghas-suespost, |-atturi qua
persuni ma jista’ qatt ikollhom xi dritt fuq il-fond tal-
esponenti in kwantu jekk jezisti xi dritt ta’ moghdija dan
jista’ jkun moghti biss lill-fond dominanti u mhux lil xi
persuna partikolari u ghalhekk ukoll it-talbiet attri¢i kif
dedotti ghandhom jigu michuda;

“3. llli dejjem minghajr pregudizzju ghas-suespost, |-
atturi jridu gabel xejn jippruvaw it-titolu taghhom fuq ir-
raba illi huma jippretendu illi hija I-fond dominanti; u fin-
nuggas ta’ tali prova l-esponenti ghandu jigi liberat mill-
osservanza tal-gudizzju;

“4. llli dejjem minghajr pregudizzju ghas-suespost,
kwalunkwe jedd ta’ moghdija ezistenti fuq Il-art tal-

esponenti jista’ jkun biss jedd ta’ moghdija necessarja bir-
rigel u b’ebda mezz iehor u ghalhekk it-talbiet kollha tal-
atturi ghandhom jigu michuda bl-ispejjez kontra I-istess
atturi;

“5. i jekk l-atturi jippretendu illi huma, jew ahjar |-art
dominanti, tgawdi xi dritt ta’ moghdija oltre dak bir-rigel, I-
oneru tal-prova tat-titolu illi minnu jirrizulta dan id-dritt
jinkombi fughom. Jekk tali titolu ma jigix prodott, it-talbiet
attri ¢i ghandhom jigu mi¢huda bl-ispejjez kontra
taghhom in kwantu ma huwiex permissibbli skond is-
sistema Juridiku ta’ pajjizna illi jkun jezisti xi dritt ta’
moghdija li mhux necessarju hlief jekk dan id-dritt jirrizulta
minn kuntratt pubbliku.

‘6. i fi kwalunkwe kaz, certament illi t-tieni talba tal-
atturi ma tista’ qatt tintlaga’ minn din |-Onorabbli Qorti.
Infatti d-dritt ta’ moghdija kif ged jippretenduh I-atturi ma
jistax jigi annoverat bhala dritt ta’” moghdija necessarja ai
termini tal-artikolu 447 tal-Kodiéi Civili, u huwa biss ghal
dan id-dritt illi sid fond interkjuz jista’ jagixxi quddiem il-
Qorti Civili:

“7. i ghaldagstant anke it-tielet, ir-raba u I|-hames
talbiet attrici ma jistghux jigu akkolti.

“8.  Salvi ec¢ezzjonijiet ulterjuri fid-dritt u fil-fatt.
“‘Rat id-dikjarazzjoni tal-fatti tal-konvenut minnu mahlufa.

“Rat il-verbal taghha tas-7 ta' Ottubru 2009 fejn halliet il-
kawza ghal-lum ghas-sentenza.

“Rat l-atti |-ohra kollha tal-kawza, inkluzi d-dokumenti
esebiti u |-verbali tax-xhieda mismugha.

“Rat in-noti ta' I-Osservazzjonijiet rispettivi tal-kontendenti.
Ikkunsidrat:

“Illi I-kwistjonijiet ewlenin li jridu jigu determinati permezz
ta' din il-kawza huma:

“(iy  Jekk id-dritt ta' moghdija li l-artijiet rispettivi ta' I-
atturi jgawdu fuq dik tal-konvenut, sabiex dawn jac¢edu
ghar-raba taghhom li hija nterkjuza, huwiex biss bir-rigel
inkella bil-vetturi u ingenji agrikoli wkoll; u

‘(i) F'kaz li din il-moghdija tirrizulta li hija biss bir-rigel,
hemmx id-dritt li dan jigi estiz biex jinkludi |-uzu ta' vetturi
u ingenji agrikoli ohra.

It-talbiet I|-ohra huma ancillari ghal dawn iz-zewg
kwistjonijiet.

[I-fatti fil-qosor li taw lok ghal din il-kawza kienu s-
segwenti:

“1. L-atturi huma rispettivament is-sidien ta' zewg
bicciet raba maghrufa " ta' Zaghwi", limiti tal-Munxar,
Ghawdex, li huma t-tnejn interkjuzi;

“2. Hemm qbil bejn il-kontendenti illi I-moghdija
ghal dawn |-ghelieqi hija minn fuq ir-raba tal-konvenut li
ghandha access dirett ghat-triq pubblika;

“3. L-atturi jikkontendu illi d-dritt ta' moghdija minn
fuq ir-raba tal-konvenut mhux biss hija bir-rigel, imma
wkoll bil-vetturi u bl-ingeniji agrikoli;

‘4., ll-konvenut jikkontesta din il-pretensjoni, u
sabiex ma jippermettix lill-atturi jac¢edu ghar-raba
taghhom bil-vetturi jew ingeniji agrikoli ohra, tella' hajt tul |-
ghalga tieghu b'tali mod li llimita I-moghdija ta'I-atturi ghal
passagg bir-rigel biss.

“‘Is-servitu' ta' moghdija huwa kklassifikat mil-ligi taghna
bhala wiehed mhux kontinwu (art. 455(3) tal-Kap. 16), u
bhala tali ma jistax jigi kostitwit hlief bit-titolu (art. 469(1)).
Madankollu meta I-art hija interkjuza, dan is-servitu' jista’
jigi kkrejat ukoll bil-preskrizzjoni ta' tletin sena (art.
469(2)). Fil-kaz in ezami I-atturi xehdu u ressqu xhieda
biex jikkonfermaw illi sakemm gew mizmuma mill-attur,
huma kienu ja¢¢edu ghar-raba rispettiva taghhom bir-rigel

fix-xhur tax-xitwa u bil-karrettun minn April sa Ottubru.
Imbaghad meta gew introdotti I-ingenji mekkani¢i bdew
anke jac¢edu bil-vetturi u ingenji ohra agrikoli, u gabel ma
akkwista |-art tieghu I-konvenut, hadd ma Kkien
joggezzjona ghal dan. Madankollu ma ngabet ebda prova
konklussiva illi dan kien ilu jsir ghal mhux ingas minn tletin
sena sakemm gew imfixkla f'din it-tip ta' moghdija mill-
attur bil-bini tal-hajt hawn fug imsemmi li rrestringielhom it-
tip ta' moghdija taghhom. Ma jistghax jinghad ghalhekk illi
permezz ta' I-uzu li s-sid precedenti ta' I-ghalga llum tal-
konvenut, kien jippermettilhom li jaghmlu anke bl-ingeniji
fix-xhur tas-sajf ghal xi zmien indeterminat, I-atturi
akkwistaw b'dagshekk id-dritt tal-moghdija anke bl-ingenji
minn fug I-istess raba bis-sahha tal-preskrizzjoni
trentennali. Ghaldagstant |-ewwel talba ta' I-atturi ma
tistax tigi milqugha.

“In sostennn tat-tieni talba taghhom illi, fi kwalunkwe kaz,
ghandhom jinghataw id-dritt li jaccedu ghar-raba taghhom
anke bil-vetturi u ingenji agrikoli minhabba |-esigenzi
moderni tal-koltivazzjoni tar-raba,’ l-atturi fin-nota ta' I-
osservazzjonijiet taghhom ji¢¢itaw minn sentenza tal-Qorti
ta' |-Appell fis-sens illi: "...l-artikolu in kwistjoni
(b'referenza ghall-artikolu 448 tal-kap. 16) ilu hemm minn
meta giet promulgata I-Ordinanza VII ta' |1-1866 u cioe'
meta vetturi u ingenji tar-raba ma kienux ghadhom jezistu.
Huwa d-dmir tal-Qorti li tapplika I-ligi skond l-ezigenzi tal-
ghalhekk l-ewwel qorti kienet korretta meta akkordat dan
id-dritt bil-vetturi u I-ingenji mhux biss minhabba I-fatt i |-
passagg dejjem intuza bil-vetturi imma wkoll ghax kif jghid
iI-Baudry 'il proprietario ritrajja dal suo fondo tutta ['utilita’
che questo fondo comporta e che possa coltivarlo come
se non fosse interchiuso' (Dei Beni 1046). F'dan is-sens
hija wkoll id-dottrina taljana (Borsari - Commentario
Codice Civile art.593 - 1203 u Digesto Italiano, Passaggio
(diritto di) 23)." *

“Bir-rispett kollu pero' din il-Qorti ma tagbilx ma' din il parti
tad-decizjoni, u dan ghar-raguni illi d-dottrina li fugha hija

! Vincent Camilleri et. vs Gaetana Aquilina : 16.3.2004 .

bbazata, tirreferi ghall-artikolu 593 tal-Kodi¢i Civili taljan I-
antik, li ghalkemm simili f'xi partijiet minnu ghall-artiklu
447 tal-Kap. 16 taghna, mhux identiku ghal kollox. Infatti
dan l-artikolu taljan kien jiddisponi illi:

"Il proprietario, il cui fondo e' circondato da fondi
altrui, e che non ha uscita sulla via pubblica ne' puo
procurarsela senza eccessivo dispendio o disagio, ha
diritto di ottenere il passaggio sui fondi vicini per la
coltivazione ed il conveniente uso del proprio fondo.

“‘Questo passaggio deve stabilirsi in quella parte per
cui il transito dal fondo circondato alla via pubblica
sia piu' breve e riesca di minor danno al fondo su cui
viene concesso.

‘La stessa disposizione puo' applicarsi a chi avendo
un passaggio nei fondi altrui, abbisogni al fine
sudetto di ampliarlo pel transito dei veicoli."

“Din il-fakolta' li tigi estiza I-moghdija ghall-uzu tal-vetturi,
moghtija fl-ahhar paragrafu ta' dan I-artikolu tal-ligi taljana,
ma tezistix fil-ligi taghna u ghalhekk kwalunkwe dottrina
legali bbazata fuqu ma ghandha ssib ebda sostenn fil-
gurisprudenza lokali. Qalet sewwa ghalhekk il-Prim' Awla
f'kawza ohra meta insistiet f'dan ir-rigward illi:

"Mhix korretta s-sottomissjoni li, in prinCipju, l-eserc¢izzju
ta’ servitu' jista' jinbidel maz-zmien. Is-servitujiet huma ta'
piz fuq il-fond servjenti u m'ghandhomx jigu estizi ghal
aktar minn dak li gie pattwit. L-artikollu 476 tal-Kodiéi Civili
Jjghid li meta jkun hemm dubbju dwar [-estensjoni tas-
servitu' wiehed irid jiehu qies tad-destinazzjoni tal-fond
dominanti "fiz-zmien li giet stabbilita s-servitu' " u
ghalhekk l-estensjoni tas-servitu' m'ghandux ivarja skond
l-izvilupp i jsir u I-bidla li sid il-fond dominanti jaghmel fil-
mod ta' kif jingeda mill-fond dominanti tieghu. Dritt ta'
passagqg li jkun gie pattwit espressament ghall-uzu bil-
karettun, u ghalkemm wiehed jista' jikkoncedi I-uzu tal-
passagg b'ingenji, I-passagg m'ghandux jitwessa, bi hsara
ghas-sid tal-fond servjenti, biex ikun jista' jintuza b'ingenji
kbar.

“....Ghalkemm jista' jigi accettat li servitu' ta' passagg
ezercitat bil-bhima u I-karrettun tista' sussegwentement
tigi ezercitata b'mezzi mekkanici in konsegwenza ta'
zviluppi teknologici, sabiex tigi sodisfatta utilita' identika
ghal dik originarja.

“‘Dan koncess, pero' il-passaggq irid jibqa' dak li kien, u
ghalkemm il-metodu ta' tgawdija tas-servitu' jista' jinbidel
maz-zmien, is-servitu' irid jibqa' dak li hu u ma jistax jigi
estiz ghall-akbar komdita' tas-sid tal-fond dominanti." ?

“Ghaldagstant, stabilit illi |-artijiet rispettivi ta' [-atturi ma
akkwistaw ebda dritt ta' moghdija bil-vetturi jew ingeniji
ohra agrikoli bis-sahha tal-preskrizzjoni trentennali, u li
taht il-Kodiéi Civili taghna s-servitu' legali ta' moghdija
necessarja lanqas ma jista' jigi estiz sabiex jaqdi I-
esigenzi moderni tal-biedja, it-talbiet attrici ma jistghux jigu
milqugha.

“‘Ghal dawn il-motivi tiddecidi I-kawza billi tichad it-talbiet
attri¢i, bl-ispejjez kontra I-atturi.”

Rikors tal-appell tal-atturi:

3. L-atturi hassew ruhhom aggravati bid-decizjoni tal-
ewwel Qorti u ghalhekk interponew dan I-appell minnha.

4. L-aggravji taghhom huma dawn:

L-Ewwel Aggraviju: L-ewwel Qorti kellha tezamina I|-provi
dwar kif il-moghdija giet ipprattikata matul il-medda twila
taz-zmien u kellu jirrizultalha li -moghdija ma kinitx wahda
limitata ghal wahda bir-rigel, izda anke ghal wahda bil-
bhima u |-karettun u dan ghal iktar minn tletin sena.

5. L-atturi jibdew biex jissottomettu illi I-passagg ghar-raba
taghhom huwa necessarju peress li r-raba huwa interkjuz

2 Carmelo Vassallo v. Paul Camilleri et. 9.10.2003; ta' I-istess fehma kienet wkoll il Prim’
Awla fis-sentenza fil-kawza: Godwin Azzopardi v. Paul Azzopard tal-31.1.2003 .

u ghalhekk m’ghandhomx bzonn jipproducu titolu biex
jippruvaw id-dritt taghhom.

6. Jghidu li I-ewwel Qorti kellha tezamina I|-kwistjoni ta’
jekk id-dritt pretiz minnhom fl-ewwel talba (li ghandhom il-
jedd li jaghmlu uzu mill-moghdija mhux biss bir-rigel izda
b’kull mezz iehor, inkluz bl-ingenji u I-vetturi) kinitx giet
akkwistata bis-sahha tal-preskrizzjoni trigennarja.

7. Huma jargumentaw illi I-Qorti kellha tezamina I-provi
dwar kif il-moghdija kienet tigi prattikata matul medda twila
ta’ zmien u jsostnu li mill-provi jirrizulta li I-moghdija kien
isir uzu minnha bir-rigel fix-xhur bejn Novembru u Marzu,
u fil-bgija tax-xhur tas-sena dan il-passagg kien jigi estiz
ghal wiehed li kien jippermetti li jghaddi karettun bil-bhima,
u li dan effettivament kien ilu jigi pprattikat ghal aktar minn
tletin sena. 1zidu jghidu li maz-zmien, minhabba I-esigenzi
tal-hajja moderna kif ukoll minhabba [-ammont ta’ art i
tinhadem mill-atturi, il-karettun u I-bhima gew sostitwiti
b’ingenji mekkanici u I-vetturi.

8. Jghidu wkoll li huma qatt ma ppretendew li jghaddu
minn moghdija usa minn dik li kienet tigi pprattikata
antikament bil-karettun u bil-bhima, liema passagg kien
wiesgha bizzejjed li jippermetti li llum-il gurnata minflok bil-
karettun u I-bhima jghaddu b’vetturi kummercjali zghar u
bi tractors.

[t-Tieni _Aggravju: Datum sed non concessum li [-atturi
m’ghandhomx id-dritt li jghaddu b’kull mezz inkluz bil-
vetturi u l-ingenji, l-interpretazzjoni tal-ewwel Qorti illi taht
il-Kodi¢i Civili taghna s-servitu~ legali ta’ ‘moghdija
necessarja’ ma jistax jigi estiz sabiex jaqdi I-esigenzi
moderni tal-biedja, hija wahda Zbaljata.

9. L-atturi jargumentaw illi anke kieku din il-Qorti kellha
tasal ghall-istess konkluzjoni li waslet ghaliha I-ewwel
Qorti dwar |-ewwel talba taghhom, u cioe’ li huma ma
rnexxilhomx jippruvaw li akkwistaw xi dritt ta’ moghdija
oltre bir-rigel bis-sahha tal-preskrizzjoni trentennali, hemm
imbaghad it-tieni talba taghhom fejn kienu talbu li fkaz Ii I-
ewwel talba ma tigix milqugha, jinghataw il-“moghdija

mehtiega” biex jidhlu bl-ingenji u bil-vetturi taht dawk il-
kundizzjonijiet u modalitajiet li |1-Qorti thoss li ghandha
timponi.

10. Huma jirreferu ghall-Artikolu 447 li jipprovdi li “Is-sid li
I-fond tieghu m’ghandux hrug fuq it-triq pubblika, jista’
jgieghel lis-sidien tal-fondi ta’ ma’ genbu i jaghtu il-
moghdija mehtiega, bi hlas ta’ kumpens proporzjonat
ghall-hsara li ggib dik il-moghdija’ u jikkritikaw id-decizjoni
tal-ewwel Qorti meta qalet li taht il-Kodi¢i Civili taghna s-
servitu® legali ta’ moghdija necessarja ma jistax jigi estiz
biex jaqdi I-esigenzi moderni tal-biedja. Jikkummentaw i
b’dan ir-ragjonament hija reggghet lura l-arlogg mija u
tnejn u erbghin sena meta kienet giet promulgata I-
Ordinanza VII tal-1868, meta I-vetturi u l-ingen;ji tar-raba
ma Kkinux jezistu. Huma jargumentaw illi bil-kliem
‘moghdija mentiega” I-legislatur ried ihalli Ilatitudini
wiesgha hafna ghall-gudikant i jaghmel dak |-
apprezzament tal-fatt dwar il-htiega li min jitlob moghdija
verament ghandu, u li I-kumpens |i jigi ffissat ikun
proporzjonat ghall-hsara li §gib tali moghdija.

Risposta tal-konvenut appellat:

11. ll-konvenut appellat wiegeb biex jghid li s-sentenza
hija gusta u timmerita konferma.

Dwar |-ewwel aggravju:

12. ll-konvenut appellat jissottometti li l-ewwel Qorti
ghamlet apprezzament korrett tal-provi meta kkonludiet li
l-atturi ma ppruvawx li huma jew |-awturi taghhom fit-titolu
kien ilhom jaghmlu uzu mill-passagg b’kull mezz ghal
aktar minn tletin sena.

13. Huwa jsostni li mix-xiehda jirrizulta li I-aé¢ess minn fuq
ir-raba bl-ingenji la kien kontinwu u langas ma kien
inekwivoku u fi kwalunkwe kaz kien b’mera tolleranza tas-
sidien precedenti jew gabillotti tal-art illum proprjeta’
tieghu.

Dwar it-tieni aggravju:

14. ll-konvenut appellat jargumenta li fit-tieni aggravju
taghhom (li jirrifletti t-tieni talba taghhom) I-atturi appellanti
geghdin jitolbu lill-Qorti sabiex tordna li s-servitu™ ezistenti
tigi reza aktar gravuza.

15. Jargumenta li dan huwa spropozitu legali kbir ghaliex
hawnhekk non si tratta ta’ modifikazzjoni tal-metodu tal-

estiza u minn servitu™ bir-rigel, tissawwar f'servitu™ ta’
passagg bil-makkinarju.

Konsiderazzjonijiet ta’ din il-OQorti:

16. Din hija kawza fejn il-konvenut ged jikkontesta |-
pretensjoni tal-atturi u cioe™ illi huma ghandhom dritt ta’
moghdija minn fuq ir-raba tieghu ghar-raba interkuza
taghhom mhux biss bir-rigel izda wkoll bil-vetturi u I-ingeniji
agrikoli.

Dwar I-ewwel aggravju:

17. Kif spjegat ben tajjeb I-ewwel Qorti, ghalkemm is-
servitu" ta’ moghdija hija wahda mhux kontinwa® u bhala
tali ma tigi kostitwita Rlief bit-titolu*, madanakollu meta |-
art tkun interkjuza (bhal fil-kaz ta’ dik tal-atturi), din is-
servitu' tista’ tigi kkreata bil-preskrizzjoni ta’ tletin sena®.

18. Fil-fatt I-argument tal-atturi huwa illi ilhom ghal zmien
twil jac¢edu minn fuq l-art illum tal-konvenut bil-vetturi tar-
raba u bl-ingenji agrikoli u jiftakru wkoll I-antenati taghhom
jghaddu minn tali passagg bil-bhima u I-karettun, u
ghalhekk huma akkwistaw is-servitu® ta’ passadg bl-
ingenji abbazi tal-preskrizzjoni trentennali.

19. L-ewwel Qorti spjegat li ghalkemm mill-provi prodotti
fil-fatt jirrizulta li I-atturi kienu ja¢¢edu ghar-raba taghhom
bir-rigel fix-xitwa u bil-karettun minn April sa Ottubru u li
imbaghad bdew anke jghaddu bl-ingenji agrikoli u bil-

% Art. 455(3), Kap 16
* Art. 469(1), Kap 16
® Art. 469(2), Kap 16

vetturi, I-atturi pero” ma rnexxilhomx jippruvaw li dan kien
ilu jsir ghal mhux ingas minn tletin sena sakemm gew
imfixkla mill-konvenut fdin it-tip ta’ moghdija bil-bini tal-
hajt li rrestringilhom it-tip ta’ moghdija, u ghaldaqgstant
¢cahdet I-ewwel talba tal-atturi.

20. L-atturi da parti taghhom hassew ruhhom aggravati
b’din id-decizjoni u jsostnu li effettivament gew imressqga
provi bizzejjed li kellhom iwasslu lill-ewwel Qorti ghall-
konvin¢iment morali li ghal fuq sew minn tletin sena il-
moghdija prattikata minn fuq ir-raba tal-konvenut ma kinitx
sempliciment wahda limitata ghall-passagg bir-rigel izda
wkoll f'¢erti xhur tas-sena kienu jghaddu wkoll il-bdiewa
bil-karettun u I-bhima u imbaghad maz-zmien gew
introdotti |I-ingeniji tar-raba u I-vetturi li hadu post il-bhima.

21. Din il-Qorti fliet bir-reqqga I-provi kollha migbura u sejra
tissottolineja dawk il-partijiet li jidhrilha li huma I-aktar
rilevanti ghall-vertenza in kwistjoni.

Provi tal-atturi:

22. L-attur Angelo Calleja®, li fid-data li ghamel I-affidavit
kellu tlieta u tletin (33) sena, spjega li ilu jahdem ir-raba
mill-1987 u |i biex jaccedi ghar-raba li ghandu registrata
mad-Dipartiment tal-Agrikoltura jidhol minn moghdija fir-
raba tal-konvenut u jibga’ ghaddej minn fuq raba ta’
haddiehor. Qal li huwa midhla sew tar-raba ghax jafu
minn dejjem tal-familja tieghu u kien jidhol fih minn ¢kunitu
meta kien fidejn missieru. “ll-moghdija minn gor-raba tal-
konvenut Eugenio Bajada u ta’ ohrajn niftakarha wiesgha
li tippermetti tractor u ingenji ohra jghaddu fil-liberta’.
Niftakar sa minn Ckuniti lil missieri u nies ohra i
ghandhom ir-raba fl-inhawi jidhlu minn dan ir-raba bl-
ingenji tar-raba b’mod partikolari fix-xhur bejn April u
Ottubru.”

23. L-attrici Giorgia Vella’, li fid-data li ghamlet I-affidavit
kellha disgha u hamsin (59) sena, spjegat li r-raba i

® Affidavit datat 04.09.1998 a fol 16 et seq
" Affidavit datat 01.06.1998 a fol 19 et seq

ghandha trid tidhol ghalih minn fug raba ta’ haddiehor,
inkluz tal-konvenut. Qalet li ilha tidhol sa minn ¢kunitha.
“Niftakar lil missieri jidhol fir-raba tieghu bil-bhima u I-
karettun u meta giet introdofta I-magna tad-dris ilhaqtu
wkoll jidhol bih fl-eghlieqi tieghu u dan id-dritt kien
jezercitah minn fuq ir-raba li llum huwa tal-konvenut u
raba iehor il gewwa minnu. Is-sidien tal-art qabel ma
akkwista r-raba tieghu il-konvenut Eugenio Bajada dejjem
hallew moghdija wiesgha bizzejjed biex is-sidien tar-raba
li jinsab iktar il gewwa jghaddu bl-ingenji tar-raba bil-
kumdita'.”

24. Maria Rosa Calleja®, |i fid-data li ghamlet I-affidavit
kellha hamsa u tmenin (85) sena, spjegat li missierha
kellu raba il gewwa mir-raba tal-attrici Giorgia Vella u
wkoll tal-konvenut, liema raba llum tinsab fidejn I-attur
Angelo Calleja. Qalet li kienu jghaddu minn fuq moghdija
ta’ Wenzu Cassar, illum proprjeta’ tal-konvenut. “Ghamilt
madwar hamsa u hamsin (65) sena nidhol fdan ir-raba u
niftakar lil missieri u ohrajn li ghandhom dritt ta’ moghdija
minn fuq il-proprjeta’ tal-konvenut Eugenio Bajada,
Jjghaddu minn hemm bil-karettun u |-bhima u meta gew
introdotti |-vetturi Ihaqt ukoll li rajthom ghaddejjin mil-
moghdija bit-trakkijiet.” Ziedet tghid |i I-moghdija, li
tiftakarha wiesgha madwar tmien piedi, sa April kienet
tinzera’ bil-gulbiena i kienet tispic¢a qabel jibda s-sajf
ghaliex fix-xhur tas-sajf kienu jghaddu minnha bil-karettun
u I-bhima. Qalet li hadd ma gatt waqgafhom.

25. George Mercieca®, li meta ghamel l-affidavit kellu
disgha u sebghin (79) sena, xehed |i huwa midhla tal-
inhawi in kwistjoni peress li kien jahdem parti mir-raba li
llum hija tal-attrici Giorgia Vella ghal madwar hamsa u
tletin (35) sena. Spjega li kien jghaddi minn fuq ir-raba
tal-konvenut li dak iz-zmien kienet fidejn nannuh Mikelang
Debrincat. “Kemm domt nidhol fir-raba tieghi minn dejjem
niftakar din il-moghdija minn fuq il-proprjeta’ tal-konvenut.
Niftakarhom jghaddu mill-moghdija bil-bhima u |-karettun
u jiena kont nidhol kemm bil-karettun u anke Ihaqt li dhalt

8 Affidavit mhux datat a fol 21 et seq
° Affidavit mhux datat a fol 23 et seq

ukoll bit-truck”. lppreciza li kienu jghaddu bl-ingenji u
mezzi ohra bejn April u Ottubru u I-moghdija matul dawn
ix-xhur jiftakarha ta’ madwar tmien piedi, filwaqt li fix-xhur
tax-xitwa kienu jghaddu bir-rigel.

26. Angelo Debrincat'’, li meta ghamel I-affidavit kellu
hamsa u hamsin (55) sena, xehed li ghandu bi¢c¢a raba li
ilu fidejh ghal madwar erbghin (40) sena u qabel kienet
fidejn missieru. Jiftakar id-diversi sidien tal-art li llum hija
proprjeta’ tal-konvenut u jikkonferma |i dawn dejjem
hallew passagg wiesgha bizzejjed sabiex jghaddu bdiewa
ohra bil-bhima u I-karettun u meta bdew jintuzaw l-ingenji
mekkanic¢i huwa lahaghom jghaddu bihom. “Niftakar lill-
bdiewa jghaddu mill-ghalga tal-konvenut mhux biss bir-
rigel izda wkoll b’mezi ohra li kif gia spjegajt hemm min
kien jidhol bil-bhima u |-karettun u ohrajn kienu jidhlu bl-
imharet u I-karrijiet, trakkijiet jew Land Rovers u wkoll bil-
magni tad-dris u bil-byler ossia compactor Ii tintuza biex
tigi ppakkjata fbalal is-silla jew zara. ...Jiena niftakar lis-
sidien jew bdiewa li kienu jikkultivaw ir-raba Illum tal-
konvenut jizirghu il-gulbiena jew Cukkarda n-naha fejn
kien hemm il-passagg u dan proprju biex il-wi¢¢ jilhaq
kmieni qabel ma jidhol is-sajf halli fix-xhur tas-sajf il-
bdiewa jkunu jistghu jghaddu bl-ingenji.”

27. Mariano Grima™ xehed li ghamel sittax(16)-il sena fil-
gbiela tar-raba li llum jinsab fidejn il-konvenut. Jghid li
kien ha din ir-raba bi gbiela minghand iz-zijiet tal-
konvenut. Jispjega li fdin ir-raba kien hemm passagg
wiesgha bizzejjed biex bdiewa ohra jghaddu bil-vetturi tar-
raba partikolarment fix-xhur ta’ bejn April u Ottubru. “Jien
dejjem hallejt passagg wiesgha bizzejjed biex il-bdiewa
Jibgghu ghaddejjin bl-ingenji tar-raba kif kien isir gabel ma
dhalt jiena fdan ir-raba. Missier il-konvenut Eugenio
Bajada kien jghidli li fir-raba li kont nahdem jiena bi gbiela
minghand iz-zijiet tieghu, kellha passagg wiesgha i
jippermetti lill-bdiewa jghaddu bl-ingenji u makkinarju
iehor tar-raba. Missier il-konvenut kien ghamel ukoll xi
Zmien jahdem ir-raba li lum huwa fidejn ibnu.”

19 Affidavit datat 01.06.1998 a fol 25 et seq
1 Affidavit datat 04.09.1998, fol 27 et seq

Provi tal-konvenut:

28. ll-konvenut Eugene Bajada', min-naha tieghu,
jibbaza I-argument tieghu li I-art tieghu hija soggetta biss
ghall-passagg bir-rigel favur terzi fuq id-dokument Dok
EB1™. Dan huwa I-pjan tal-gasma bejn I-ahwa Debrincat
(li fosthom hemm ommu). L-art li llum hija proprjeta’
tieghu tissemma f’tali dokument u dwarha hemm indikat li
din hija soggetta ghall-passagqg bir-rigel. Ipprezenta wkoll
Dok EB2' u Dok EB3" li jirrigwardaw l-art tal-konvenuta
Giorgia Vella biex juri li anke I-ghalga taghha li tinsab ’il
gewwa minn tieghu hija soggetta ghal passagg bir-rigel
biss.

29. Fir-rigward tal-argument tal-atturi, u cioe  li huma
akkwistaw servitu® ta’ passagg b’mezzi oltre dawk bir-rigel
bil-preskrizzjoni trentennali, il-konvenut jichad i kienu
jghaddu minn fuq tali art bl-ingenji fis-sajf. Huwa
kkonferma Ii l-art kienet imgabbla ghand Mariano Grima
ghal xi zmien (kif fil-fatt xehed l-istess Grima fix-xiehda
tieghu) u spjega li gabel ma kien jahdimha dan Grima,
kien jahdimha missieru. Xehed li huwa kien imur ma’
missieru u jichad li kien jara lil xi hadd jghaddi bl-ingeniji
minn fuq l-art. “Fl-ahhar zminijiet ma kontx immur meta
kien jahdimha Mario imma qabel konna mmorru ma’
missieri, konna mmorru nahartuha....jiena ma niftakar lil
hadd jidhol bl-ingenji hemmhekk.”

12 xiehda a fol 66 et seq tal-process

3 Dok EB1 — 17.02.1978 - pjan tal-gasma tal-ahwa Debrincat — |i fosthom hemm
omm il-konvenut. ll-konvenut jispjega li fost il-proprjetajiet indikati tissemma |-art
illum tieghu. Tali art hija soggett ghall-passagg bir-rigel

Y Dok EB2 - relazzjoni tal-perit Joseph Dimech — stima ta’ proprjeta’ u pjan ta’
gasma. ll-konvenut jispjega li fost il-proprjetajiet indikati tissemma I-art tal-attrici
Giorgia Vella u hutha, ‘il gewwa mill-ghalqa tieghu. Jispjega wkoll li dan ir-raba
huwa nnifsu huwa wkoll soggett ghall-passagg bir-rigel. Fuq is-site plan a fol 92
huwa indika bin-numru 1 I-ghalqa tieghu, u bin-numru 2 I-ghalga tal-attrici Giorgia
Vella u hutha.

> Dok EB3 — 30.06.1976 — kuntratt ta’ gasma li sar wara r-relazzjoni tal-perit
Dimech. Terga tissemma I-proprjeta’ imsemija Dok EB2.

30. Ghalhekk min-naha wahda hemm ix-xiehda ta’ persuni
midhla tal-ambjenti i jiftakru li fix-xhur tas-sajf kienu
jghaddu (u kienu jaraw bdiewa ohra jghaddu) minn fuq il-
proprjeta’ llum tal-konvenut b’mezzi oltre bir-rigel u min-
naha |-ohra hemm ix-xhieda tal-konvenut i jghid |i fiz-
zmien li kien jahdimha missieru ma kien jara lil hadd
jghaddi minn hemm. Apparti dan irid jigi kkunsidrat il-fatt li
ghal sittax-il sena I-art illum tal-konvenut ma kinitx fidejn
sidha izda kienet imgabbla lil terzi.

31. L-Artikolu 465 tal-Kapitolu 16 jistipula li ebda servitu i
¢censwalist, uzufruttwarju jew kerrej ikun halla li tigi
ezercitata fuq il-fond minghajr ebda titolu li kien jezisti
minn qabel, ma tkun ta’ hsara ghall-padrun dirett jew
ghas-sid ta’ dak il-fond, ikun kemm ikun iz-zmien li fih is-
servitu™ tkun giet ezercitata.

32. Sabiex tinkiseb servitu™ bil-preskrizzjoni hu mentieg il-
pussess ghal zmien ta’ tletin sena mill-angas, imma fil-
kalkolu taz-zmien li damet tigi ezercitata s-servitu
m’ghandux jinghadd iz-zmien li fih is-servitu” li mhix
akkwistata b’titolu kienet ezercitata waqt li I-fond servjenti
kien uzufruwit jew detenut b’titolu ta’ lokazzjoni ghaliex is-
servitu” i l-uzufruttwarju jew I-inkwilini ihallu i tigi
ezerCitata ma tippregudikax lis-su¢cessuri tan-nuda
proprjeta’ u lis-sid ladarba dik is-servitu™ ma kinitx tezisti
bis-sahha ta’ titolu.™®

33. Issa kif jirrizulta mix-xiehda prodotta, gabel ma xtara r-
raba tieghu il-konvenut minghand zitu, kien ilu jahdmimha
Mariano Grima ghal sittax-il sena u dan bi gbiela
minghand iz-zija tal-konvenut. Grima xehed li meta huwa
kien jandem din l-art li kellu bi gbiela, missier il-konvenut
kien jghidlu li r-raba kellu passagg wiesgha bizzejjed biex
jippermetti lill-bdiewa jghaddu bl-ingenji u makkinarju
iehor tar-raba, izda missier il-konvenut ma ttellax jixhed u
ghalhekk dan li ged jghid Grima mhux korroborat mill-

16 Alexander Booker nomine vs Joseph Camenzuli, Q.Appell 05.10.2001, Vol
XL1.i.485

persuna stess li huwa ged jikkwota'’. Ghalkemm l-atturi
indikaw il missier il-konvenut (Anthony Bajada) fil-lista
tax-xiehda taghhom huma ghazlu li ma jipproducuhx ghax
fil-fatt wara li pprezentaw I-affidavits taghhom iddikjaraw i
ma fadlilhomx aktar provi. L-istess jinghad ghall-
predecessuri fit-titolu tal-konvenut: u cioe’ Annunziata
Debattista, ir-reverendu Dun Frangisk Debrincat,
Evangelista Bajada u Maria Debrincat. Dawn kollha gew
indikati fil-lista tax-xiehda mill-atturi izda imbaghad ghal xi
raguni ddecidew li ma jtellghuhomx.*®

34. Ghalhekk, f'dawk it-tlettax-il sena li Grima kellu I-art bi
gbiela u kien allegatament jippermetti lin-nies jghaddu
minn fuq il-moghija bl-ingenji, ma giex ippruvat li dan kien
isir bil-konsapevolezza u bil-kunsens tas-sid u ghalhekk
dawn is-snin ma jistghux jitgiesu ghall-finijiet tal-
preskrizzjoni.

35. Inoltre, kif diga inghad, qabel Mariano Grima din I-art
(li kienet wirt minn tan-nannu matern tal-konvenut) kien
jahdimha missier il-konvenut ghal numru indeterminat ta’
snin u skont l-istess Grima, meta l-art giet fidejh, missier
il-konvenut kien jghidlu li I-moghdija hija wiesgha bizzejjed
biex jghaddu I-bdiewa bl-ingenji u I-makkinarju. Minhabba
|-fatt li l-atturi ghazlu li ma jipproducux lil missier il-
konvenut u lill-anwa Debrincat bhala xhieda (minkejja i
ddikjarawhom bhala xhieda taghhom fi¢-Citazzjoni) din il-
verzjoni ta’ Mariano Grima tibga’ mhux korroborata
minnhom u ghalhekk din il-gorti hi tal-fehema li ma
hemmx provi sufficjenti li jikkonfermaw li fil-perjodu li I-art
kienet tinhadem minn missier il-konvenut is-sidien/bdiewa
I-ohra kienu jghaddu bl-ingenji minn fugha.

36. Min-naha I-ohra hemm il-verzjoni tal-konvenut li fdawk
iz-zminijiet li kien jahdimha missieru huwa kien imur
mieghu sabiex jghinu u jsostni li anqas biss kien il-kaz li

" Minkejja li jirrizulta li kien ghadu haj ghallingas sa ghaxar snin wara — u cioe’
sad-data tal-kontro-ezami tal-konvenut (16.04.2008)

8 |¢-gitazzjoni (li tinkludi I-lista tax-xhieda) saret fNovembru 1997 u l-atturi
ddikjaraw li ma kellhomx aktar provi f'Ottubru 1998. Huwa probabbli li dawn I-
erba’ xhieda ahwa Debrincat kienu ghadhom hajjin meta I-atturi, minkejja li kienu
ghadhom ma tellghuhomx, iddikjaraw li kienu geghdin jaghlqu I-provi.

missieru jwaqqaf lis-sidien I-ohra milli jghaddu minn fuq I-
art ghaliex effettivament lanqas biss kienu jghaddu.
“‘Missieri qatt ma dahlu meta kien hemm missieri. Mhux
waqqafhom!! Qatt ma dahlu.”

37. Dan kollu huwa ta’ ostaklu ghall-finijiet tal-ikkontjar tat-
tletin sena, anke jekk ix-xiehda l|-ohra tal-atturi jsostnu li
sa minn ¢kunithom kienu jghaddu u jiftakru lil min jghaddi
minn fuq il-passagg in kwistjoni ghal numru kbir ta’ snin
b’mezzi oltre dawk bir-rigel.

38. Ghalhekk fid-dawl tal-provi prodotti u tal-
kunsiderazzjoni fug imsemmija, din il-qorti, bhall-ewwel
Qorti, mhix sodisfatta li hemm bizzejjed provi sabiex jista’
jigi dikjarat li giet ikkreata servitu’ ta’ moghdija b’'mezzi
oltre bir-rigel bejn April u Ottubru minn fuq ir-raba tal-
konvenut bis-sahha tal-preskrizzjoni trentennali.

39. Isegwi ghalhekk li I-ewwel aggravju huwa infondat.

Dwar it-tieni agqgravju:

40. Fit-tieni aggravju taghhom I-atturi jaghmlu riferenza
ghat-tieni talba. Jghidu li jekk din il-Qorti kellha tasal ghall-
istess konkluzjoni li waslet ghaliha I-ewwel Qorti, u cioe’ li
ma giex ippruvat li huma akkwistaw xi dritt ta’” moghdija
b’mezzi ohra oltre bir-rigel bis-sahha tal-preskrizzjoni
trentennali, hemm imbaghad it-tieni talba (u dan iwassal
ghal dan it-tieni aggravju) fejn minghajr pregudizzju ghall-
jedd pretiz minnhom |i I-art taghhom tgawdi servitu® ta’
moghdija minn fuq I-art tal-konvenut mhux biss bir-rigel
izda wkoll b’mezzi ohra, huma talbu li fkaz li dan ma
jirrizultax taghtihom il-moghdija mehtiega biex jidhlu bl-
ingeniji u l-vetturi.

41. It-tieni talba taghhom hija bbazata fuq I-Artikolu 447 i
jipprovdi hekk:

“Is-sid li I-fond tieghu m’ghandux hrug fuq it-triq pubblika,
jista’ jgieghel lis-sidien tal-fondi ta’ ma’ genbu li jaghtuh il-
moghdija mehtiega, bi hlas ta’ kumpens proporzjonat
ghall-hsara li ggib dik il-moghdija.”

Pagna 19 minn 22
Qrati tal-Gustizzja



Kopja Informali ta' Sentenza

42. Huma fis-sottomissjonijiet taghhom kienu ghamlu
riferenza ghad-decizjoni tal-Qorti tal-Appell fil-kawza
Vincent Camilleri et v. Gaetana Aquilina® u dan il-kaz
jergghu jaghmlu riferenza ghalih fl-argument dwar it-tieni
aggravju taghhom. Dan kien kaz fejn I-atturi u I-
konvenuta kienu gasmu bejniethom bic¢a art fi tnax-il
porzjon b’'mod li I-porzjonijiet divizi huma interkuzi bhala
rizultat tad-divizjoni. Skont I-Artikolu 448, jekk fond ikun
sar maghlug minn kull naha minhabba bejgh, tpartit jew
gasma, dawk li jkunu bieghu, partu jew gasmu ghandhom
jaghtu I-moghdija bir-rigel, bil-bhima u bil-karettun skont il-
kaz, minghajr indennizz. ll-konvenuta kienet qed
tippretendi li I-access li kellu jinghata minn fuq I-art taghha
ma jinkludix passagg bl-ingenji. F’din is-sentenza citata, I-
Qorti tal-Appell ikkonfermat is-sentenza appellata i I-
moghdija li kellha tinghatha lill-atturi ghandha tkun bl-
ingenji u bil-vetturi u mhux bir-rigel, bhima jew karettun
biss. Osservat li |-Artikolu 448 ilu hemm minn meta giet
promulgata I-Ordinanza VII tal-1868 meta |-vetturi u I-
ingeniji tar-raba ma kinux jezistu u irrieniet li kellha tapplika
I-ligi skont I-esigenzi tal-hajja li tkun tezisti fiz-zminijiet
meta I-ligi tigi applikata. L-atturi appellanti ghalhekk
jargumentaw illi tali interpretazzjoni tikkontrasta ferm mal-
konkluzjoni tal-ewwel Qorti fil-kawza odjerna meta qalet li
taht il-Kodi¢i Civili taghna s-servitu® legali ta’ moghdija
necessarja ma tistax tigi estiza, b’dan li jigi li I-ewwel Qorti
ged tippretendi li huma ghandhom jikkoltivaw ir-raba
taghhom b’ghodod tar-raba primittivi u kif tradizzjonalment
maghrufa meta llum hemm mezzi li bihom il-hajja tal-bidwi
giet facilitata.

43. I¢-cirkostanzi odjerni pero’ huma differenti minn dawk
fil-tkawza citata. Il-kwistjoni odjerna mhix jekk kliem bhal
‘bhima u karettun” (li jissemmew fl-Artikolu 448)
ghandhomx jigu interpretati fid-dawl tat-teknologija
moderna u ghandhomx jitgiesu li jinkludu anke vetturi u
ingenji. Hawnhekk non si tratta ta’ art li giet interkjuza
bhala rizultat ta’ divizjoni u ghad trid tigi stabbilita I-
moghdija a tenur tal-Artikolu 448 (li jitkellem fugq passagg
bir-rigel u bil-karettun jew bhima u li [-Qorti tal-Appell fil-

19116.03.2004, Qorti tal-Appell

kaz citat ghogobha tinterpreta dan I-artikolu skont I-
esigenzi tal-hajja moderna).

44. ll-kaz odjern jirrigwarda sitwazzjoni fejn is-servitu™ ta’
passagg diga giet stabbilita snin ilu u l-atturi geghdin
jippretendu li jistghu jinvokaw I-Artikolu 447 biex is-servitu’
ta’ passagg li diga tgawdi I-art taghhom flok tkun wahda li
jippermetti I-moghdija bir-rigel tkun wahda li tippermetti |-
moghdija anke bil-vetturi u bl-ingenji agrikoli.

45. L-artikolu 447 pero’ ma jipprovdix ghal sitwazzjoni fejn
sid ta’ fond li diga ghandu servitu™ ta’ moghdija minn fuq
art ta’ haddiehor, snin wara jhoss il-bzonn ta’ servitu™ ta’
moghdija usa sabiex ikun jista’ jghaddi bil-vetturi. Li kieku
s-servitu® ta’ passagg minn fuq l-art tal-konvenut kienet
ghadha ma gietx stabbilita, I-atturi a tenur tal-Artikolu 447
jistghu jduru fuq il-konvenut u jgieghluh jaghtihom il-
‘moghdija mehtiega” fejn jistghu jargumentaw illi |-
‘moghdija mehtiega” illum il-gurnata, fis-seklu wiehed u
ghoxrin, ghall-bzonnijiet agrikulturali taghhom
necessarjament tinvolvi |-passagg bl-ingenji. lzda s-
servitu tal-passagg bir-rigel diga giet stabbilita snin ilu, u
ghalhekk Ii kieku din il-Qorti kellha tapplika I-Artikolu 447 u
tordna lill-konvenut jaghti lill-atturi I-moghdija necessarja
sabiex ikunu jistghu jghaddu bil-vetturi u bl-ingenji tar-raba
taghhom hija tkun ged tirrendi s-servitu™ ezistenti aktar
gravuza minn dik diga’ stabbilita.

46. Ghalkemm din il-Qorti tifhem u tapprezza li x-xoghol
tar-raba huwa xoghol ta’ strapazz u ta’ tbatija, u li llum-il
gurnata jezisti makkinarju li jista’ jippermetti [lill-bidwi
jahdem b’iktar kumdita®, izda hija tista’ tiddeciedi t-talbiet i
jkollha quddiemha biss fil-parametri tal-ligi. Fl-assenza ta’
dispozizzjoni legali specifika li tipprovdi li l-artikolu 447
jista’ jigi invokat wkoll minn min diga jgawdi servitu® ta’
passagg u li jrid jestendih sabiex ikun jista’ jghaddi bl-
ingen;ji, din il-Qorti ser ikollha tichad it-tieni talba tal-atturi
ghaliex fin-nuggas tkun ged tawtorizza t-tkabbar tal-piz
fuq il-fond servjenti minghajr is-sanzjoni tal-ligi.*° Jekk fil-

% |-Codice Civile Taljan fl-Artikolu 1052 (passaggio coattivo) per ezempju,

apparti li jipprovdi li s-sid ta’ fond |li m’ghandux hrug fuq trig pubblika ghandu d-
dritt li jottieni passagg minn fuq art ta’ ma’ genbu, jipprovdi wkoll illi “Le stesse

passat giet stabbilita servitu™ ta’ moghdija bir-rigel, it-
titolari tas-servitu™ illum ma jistghux jippretendu estenzjoni
ta’ din is-servitu™ abbazi tal-Artikolu 447 ghaliex l-istess
artikolu ma jipprovidix specifikatament ghaliha.

47. It-tieni aggravju ghalhekk jirrizulta infondat ukoll.

Ghal dawn il-motivi I-appell interpost mill-atturi gieghed jigi
michud u s-sentenza appellata gieghdha tigi konfermata.

L-ispejjez jithallsu mill-istess atturi appellanti.

< Sentenza Finali >

disposizioni si applicano nel caso in cui taluno, avendo un passaggio sul fondo
altrui abbia bisogno ai fini suddetti di ampiarlo per il transito dei veicoli anche a
trazione mecchanica.” Fil-ligi taghna ma hemmx dispozizzjoni simili.

